
  
    
  
Chapter 2. Kwartaal 2



2.1. Strukture*

ARGITEKTONIESE BEPLANNING

STRUKTURE



 AKTIWITEIT 1: 
 Om die term ‘strukture’ te verduidelik.
 ’n Struktuur kan gedefinieer word as ’n liggaam wat toegepaste kragte weerstaan sonder om van vorm of grootte te verander, behalwe vormveranderings wat deur die elastisiteit van die stof waaruit dit bestaan, veroorsaak word. 
 Om veilige en doeltreffende strukture te kan ontwerp, moet ons die uitwerking van kragte verstaan. Die studie van kragte wat rustend is, staan bekend as statika, terwyl dinamika na die studie van kragte of liggame verwys wat in beweging is. 
 Die hooffunksie van ’n struktuur is om kragte van een plek na ’n ander oor te dra. As jy op ’n stoel sit, dra die stoel jou gewig oor na die vloer. As jy oor ’n brug stap, dra die brug jou gewig oor na die walle of rante waarop die brug rus. Voorwerpe wat as strukture dien kan natuurlik ook ander bykomende funksies hê. 
 [image: Figure (Picture 1.png)]

Figure 2.1. 

 
        
 [image: Figure (Picture 2.png)]
Figure 2.2. 


      
 Die mure van ’n huis vorm ’n struktuur wat verskillende gewigte na die grond oordra, maar saam met die dak verskaf hulle ook beskutting teen die elemente. Later in hierdie module gaan jy ’n addisionele konstruksie (klaskamer) vir jou skool ontwerp en maak. Jou ontwerp sal die toepassing van estetiese sowel as tegniese oorwegings behels. Jy sal poog om jou struktuur aantreklik te laat lyk sodat dit bydra tot die verryking van die omgewing.
 Fokustaak A
 1. Verduidelik in jou eie woorde wat ’n struktuur is.
 2. Gee voorbeelde van strukture in die onmiddellike omgewing.
 3. Maak ’n lys van alle moontlike doeleindes waarvoor strukture aangewend word, waaraan jy kan dink. Gee in elke geval ’n voorbeeld van ’n struktuur om te verduidelik hoe die struktuur sy doel dien.
Table 2.1. 	 	 	 	 	 
	 	LU 2.1	 	 	 
	 	 	 	 	 


 AKTIWITEIT 2: 
 Om tussen verskillende soorte strukture te kan onderskei.
 Massastrukture: Hierdie is soliede strukture soos gravitasiedamme wat die toegepaste kragte deur middel van hul eie gewig weerstaan.
 Raamstrukture: Stawe word by hulle punte aan mekaar geheg om ’n raamwerk te vorm waarna dikwels as ’n skeletstruktuur verwys word. As die stawe almal op dieselfde vlak lê, word hulle ‘enkelvlakrame’ genoem (twee-dimensioneel) maar as hulle in drie vlakke lê noem ons hulle ruimterame (drie-dimensioneel). Dit is dikwels nodig om ’n ruimteraam met een of ander vorm van plaatmateriaal te bedek, bv. ’n hoë gebou wat met glas bedek is.
 Doppe: In teenstelling met raamstrukture, dra ’n dop die kragte wat daarop uitgeoefen word deur die plaatmateriaal waaruit dit vervaardig is, oor. Baie items soos bv. motorvoertuie is in die verlede as ’n raam ontwerp en met plaatmateriaal bedek. Deesdae word hulle as doppe ontwerp en word die kragte deur die plaatmateriaal wat die dop vorm, oorgedra (skulpboukonstruksie). Die dop word dikwels met verstywers versterk wat help dat die dop sy vorm behou en sodoende versterk word. ’n Studie van die sterkte van die materiaal self word soms as ’n vak by ingenieurskursusse ingesluit en kan as meganiese ingenieurswerke of iets soortgelyks bekend staan (fokus op weerstandsmateriale).
 Fokustaak B
 	Maak sketse van voorbeelde van die volgende uit die omgewing:



 1. Massastrukture
 2. Enkelvlakraam
 3. Ruimteraam
 4. Skulpboukonstruksie
Table 2.2. 	 	 	 	 	 
	 	LU 2.1	 	 	 
	 	 	 	 	 


 5. Ontwikkel ’n inligtingsblad oor stowwe/materiale wat as plaatmateriaal vir geboue gebruik kan word.
 6. Wat beteken versterking?
 7. Gee voorbeelde van versterkte materiale.
Table 2.3. 	 	 	 	 	 
	 	LU 2.2	 	 	 
	 	 	 	 	 



Assessering



Table 2.4. 	LU 2
	TEGNOLOGIESE KENNIS EN BEGRIPDie leerder is in staat om relevante tegnologiese kennis te verstaan en dit eties en verantwoordelik toe te pas.
	
                Dit is duidelik wanneer die leerder
                :
              
	strukture:2.1 kennis en begrip van strukture demonstreer in terme van: 	eienskappe van materiale wat hulle werking in strukture affekteer;

	’n analise van die effekte van verskillende beladings (strukture);




	verwerking:2.2 kennis en begrip toon oor hoe materiale geprosesseer kan word om hulle kenmerke te verander of te verbeter (lewensduur), en hoe herwinbare materiale hervervaardig kan word.







 
        
      





 
        
      





 
        
      

Memorandum



 Fokustaak A
 1. Leerders moet wys dat hulle duidelik verstaan wat ‘n struktuur is. Aktiwiteit 1 verduidelik wat ‘n struktuur is.
 2. Enige struktuur, van natuurlik tot mensgemaak (voorbeeld). Huise, dakke, voëlneste, fietsraam, grotte, ens.
 3. Ondersteun / stut – leer, stoeleBeskerm – huis, voëlnesteSluit in / bevat – swembad, inkopiesakOorspan ‘n afstand – brug, wasgoeddraad
 Fokustaak B
 1. damwalle, opgaardamme
 2. fietsraam
 3. elektriese krag-voorsieningstoring
 4. motor, bv. Volvo
 5. Hierdie bladsy moet inligting bevat oor plaatmateriaal soos glas, houtprodukte en metaalprodukte wat deesdae deur bouers gebruik word. Die leerders moet navorsing doen vir hierdie werkopdrag.
 6. Die term beteken dat ‘n sekere materiaal versterk is deurdat ‘n sterk materiaal in sy struktuur bygevoeg is. Deesdae word metaalstawe in die meeste betongeboue gebruik om die beton te versterk.
 7. Gewapende betonHout, bv. laaghoutGlas wat metaalstrokies bevat 


2.2. Ontwerp spesifikasies vir 'n nuwe klaskamer*



TEGNOLOGIE

’n ontwerpstelling en spesifikasies vir ’n nuwe klaskamer



 
        
      

AKTIWITEIT 1: 



 
        
      

Om ’n ontwerpstelling en spesifikasies vir ’n nuwe klaskamer te skryf



 
        
      

[LU 1.6]



 Situasie:
 	Vanweë die groot getal inskrywings hierdie jaar by jou skool moet ’n bykomende klas­kamer beplan en gebou word. Werk in groepe (2-4) en besluit waar hierdie addisionele gebou opgerig gaan word. Jou groep moet die beskikbare terrein opmeet (in meters) en notas maak oor die bestaande infrastruktuur soos bestaande geboue, waterpunte en omgewingsaspekte soos bome, ens.



 Fokustaak A
 1. Skryf ’n ontwerpvoorstel vir die probleem:
 2.Skryf spesifikasies vir die nuwe klaskamer. 
 3. Maak ’n 2D-skets van die bestaande geboue en omgewingskenmerke van die terrein waar jy beplan om die nuwe klaskamer te bou. Oorweeg die impak wat die nuwe klaskamer op die omgewing moontlik kan hê.
Table 2.5. 	 	 	 	 	 
	 	LU 1.1	 	 	 
	 	 	 	 	 



Aktiwiteit 2: 



 
        
      

Om inligting oor die behoeftes rakende die nuwe klaskamer in te samel



 
        
      

[LU 1.4]



 	Om die nuwe klaskamer sodanig te ontwerp dat dit ’n oplossing vir die probleem verskaf, moet inligting van verskillende partye wat geraak word, ingesamel word, bv. die skoolhoof, onderwysers, leerders en ouers.



 Fokustaak B
 1. Ontwerp en ontwikkel ’n vraelys wat gebruik word om ’n opname van die menings van die skoolgemeenskap te maak. Gebruik jou eie papier en voeg dit as bykomende bladsye na hierdie bladsy in.
 2. Stel die data (inligting) wat met die vraelys ontvang is, in die vorm van ’n grafiek voor. Voeg die grafiek as ’n addisionele bladsy by.

Aktiwiteit 3: 



 
        
      

Om idees oor die nuwe klaskamer deur middel van skuinsaansigtekeninge voor te stel



 
        
      

[LU 1.7, 1.9]



 Fokustaak C
 	Formuleer idees oor hoe jou groep van plan is om die nuwe klaskamer te bou. Gebruik skuinsaansigtekeninge soos hieronder voorgestel om julle idees te illustreer.




Aktiwiteit 4: 



 
        
      

Om die plasing van die nuwe klaskamer aan te toon deur ’n blokplan te teken



 
        
      

[LU 1.9]



 Fokustaak D
 	Teken ’n blokplan wat die paaie, buitelyne van die geboue en die terreingrense aantoon. Dit is belangrik om aan te dui waar Noord op hierdie plan is. Dui Noord met ’n pyltjie (↑) aan.

	Verander nou die blokplan na ’n terreinplan deur die buitedimensies, bome, mangat en rioolpype op die plan aan te toon. 



 	Gebruik jou eie papier en voeg dit as ’n addisionele bladsy in.

	’n Voorbeeld van ’n blokplan:

	
          
 [image: Figure (Picture 1.png)]

Figure 2.3. 


        




AKtiwiteit 5: 



 
        
      

Om ’n plan volgens skaal te teken



 
        
      

[LU 1.9]



 Dit is duidelik dat dit onmoontlik is om die klaskamer volgens sy werklike grootte op ’n A4-bladsy te teken. Dit is altyd raadsaam om ’n voorwerp volgens sy werklike grootte te teken (skaal 1:1), wat beteken dat 1 mm op die tekening gelyk is aan 1 mm van die werklike grootte van die voorwerp. Die meeste items is egter te groot en moet afgeskaal word om op papier te pas. In ander gevalle mag die items te klein wees en moet hulle opgeskaal word, bv. in die geval van elektriese komponente.
 In die formule wat gebruik word om die skaal aan te dui, verteenwoordig die eerste syfer die meeteenheid wat in die tekening gebruik word, terwyl die tweede syfer aandui watter grootte hierdie eenheid op die werklike voorwerp verteenwoordig. Dit beteken dat ’n tekening wat teen ’n skaal van 1:2 geteken is, ’n verkleining is (helfte van die werklike grootte): die eenheid waarin die tekening gemeet word, verteenwoordig twee sulke eenhede op die werklike voorwerp. Met ander woorde 1 mm op die tekening sal 2 mm op die werklike voorwerp wees. Hierteenoor beteken ’n skaal van 2:1 dat die tekening ’n vergroting is: tweemaal die volle grootte van die voorwerp.
 Fokustaak E
 1. ’n 1:500-skaaltekening wys ’n muur as synde 10 mm lank. Hoe lank sal die muur van die werklike gebou wees?
 2. Jy moet ’n venster van 2 m wyd op ’n 1:100-skaaltekening aandui. Hoe wyd sal die venster op jou tekening wees?

Assessering



 
        
      





Table 2.6. 	Leeruitkomstes(LUs)
	 
	LU 1
	TEGNOLOGIESE PROSESSE EN VAARDIGHEDEDie leerder is in staat om tegnologies prosesse en vaardighede eties en verantwoordelikheid toe te pas deur gepaste inligtings- en kommunikasietegnologie te gebruik.
	Assesseringstandaarde(ASe)
	 
	Dit is duidelik wanneer die leerder:
	ondersoek:1.1 ’n probleem, behoefte of geleentheid vanuit ’n gegewe lewensgetroue konteks identifiseer en verduidelik, en die konteks, aard van die behoefte, die omgewingsituasie en die mense wat geraak word, ondersoek;
	1.4 toepaslike tegnologieë en metodes gebruik om: 	relevante inligting te identifiseer;

	inligting te versamel;

	inligting te vergelyk, te sorteer, te verifieer, te evalueer en te stoor (ondersoek);




	ontwerp:1.5 ‘n kort en duidelike stelling of ontwerpopdrag vir die ontwikkeling van ‘n produk of met betrekking tot ‘n gegewe probleem, behoefte of geleentheid skryf of kommunikeer;
	1.6 produk- en ontwerpspesifikasies en -beperkinge lys as oplossing vir ’n geïdentifiseerde of gegewe probleem, behoefte of geleentheid, gebaseer op al die onderstaande kernontwerpe: 	mense: ouderdomsteikenmark;

	doel: funksie;

	voorkoms: kleur, vorm;

	omgewing: waar gaan produk gebruik word en impak op die omgewing;

	veiligheid: vir gebruikers en vervaardigers;

	koste;

	ergonomika;

	kwaliteit;

	produksie (ontwerp);




	1.7 ’n reeks moontlike oplossings wat beduidend van mekaar verskil en duidelik met die ontwerpstelling en die spesifikasies en beperkinge verband hou, genereer;
	maak:1.9 ’n plan ontwikkel wat elk van die volgende insluit: 	hulpbronnelyste;

	tekeninge wat mates en hoeveelhede aandui;

	al die stappe wat nodig is om die produk te maak; 




	1.10 geskikte gereedskap en materiaal kies vir die maak van ontwerpte produkte met akkuraatheid en kontrole, deur te meet, te sny, te skei, te vorm, te heg of te kombineer, en die akkurate en doeltreffende afwerking van ‘n reeks materiale;
	evalueer:1.13 die produk in terme van self-geformuleerde kriteria wat met die ontwerpopdrag, spesifikasies en beperkings verband hou, evalueer deur selfontwerpte prosedures vir selftoetsing te gebruik en ook sinvolle verbeteringe of aanpassingsvoorstel wat duidelik in ‘n meer doeltreffende of hoër kwaliteit eindproduk sal lei.
	kommunikeer:1.15 idees in ’n projekportefeulje voordra deur formele tekentegnieke aan te wend en twee-dimensionele of drie-dimensionele sketse, stroomdiagramme of sisteemdiagramme voor te berei wat die volgende kenmerke bevat: 	benutting van SA konvensionele tekenstandaarde;

	notas om ontwerpredenasie en kernkeuses te verduidelik;

	indrukwekkende verbetering van betekenisvolle tekeninge (kommunikeer).







Memorandum



 AKTIWITEIT 1
 Daar word van leerders verwag om in groepe van twee tot vier te werk. Dit sal vir die leerders nodig wees om na die terrein te gaan waar die nuwe klaskamer gebou gaan word. Hulle moet ‘n ontleding van die nuwe terrein doen. Hierdie ontleding sal in Fokustaak A voorkom. Hulle kan papier na die terrein neem om aantekeninge te maak en 
 mates af te skryf (meet jou treë – 1 tree = 1 meter). Die leerders moet dan hierdie data gebruik om in die klaskamer ‘n formele skets van die terrein te maak (Fokustaak A).
 Hulle moet ook hul eie ontwerpopdrag en spesifikasies vir hul klaskamer in Fokustaak A skryf. Die opdrag moet iets heel eenvoudigs wees soos Ontwerp ‘n nuwe klaskamer vir die Graad 8s.
 Die spesifikasies moet die vereistes wees vir ‘n gewone klaskamer, insluitend die volgende:
 	die grootte – 40 leerders moet met gemak daarin geakkommodeer kan word

	ventilasie

	beligting (elektries en natuurlik)

	materiale

	getal lessenaars

	vorm van klaskamer

	swartbord?

	deure ens.



 Die leerders verplig om navorsing te doen. Hulle moet deur middel van ‘n vraelys data insamel en dan moet hulle die data in die vorm van ‘n grafiek aanbied. Indien daar rekenaars beskikbaar is, kan hierdie aanbieding in programme soos Excel en PowerPoint gedoen word.
 Die idees moet driedimensioneel in die skuinsaansig- of isometriese vorm wees. Gebruik die ruitpapier wat verskaf is. Die leerders kan ‘n vel deursigtige papier bo-oor die ruitpapier plaas sodat hulle die ruit oor en oor kan gebruik.


2.3. Ortografiese projeksies in tekeninge*



TEGNOLOGIE



 
        
      

Graad 9

ORTOGRAFIESE PROJEKSIES IN TEKENINGE



 
        
      

Aktiwiteit 1:



 
        
      

Om ortografiese projeksies in tekeninge toe te pas



 
        
      

[LU 1.5, 1.9]



 Daar is hoofsaaklik twee tipes ortografiese projeksies: eerstehoek- en tweedehoekprojeksies. Die aansigte sal in beide gevalle dieselfde wees maar die projeksie op papier sal verskil. Die onderstaande simbole word in tekeninge gebruik om aan te dui watter projeksie dit is.
 
        
 [image: Figure (Picture 5.png)]
Figure 2.4. 


      
 Simbool vir eerstehoekprojeksie
 [image: Figure (Picture 6.png)]

Figure 2.5. 

 Simbool vir derdehoekprojeksie
 Ons gaan vir die doel van hierdie oefening slegs na ‘n eerstehoekprojeksie kyk. Jou opvoeder sal geruite papier voorsien wat dit makliker sal maak om te teken. As jy tekentoerusting het, is dit nog beter.
 	Begin altyd deur die vooraansig te teken aangesien dit die posisie van die ander aansigte sal bepaal. Die bo-aansig word onder die vooraansig geteken en die sy-aansigte aan die kant verste van hul posisie ten opsigte van die vooraansig. Elke aansig toon slegs twee dimensies en saam gee hulle ’n drie-dimensionele beeld van die voorwerp.



 	Die onderstaande voorbeeld illustreer ortografiese aansigte in die eerstehoekprojeksie.



 [image: Figure (graphics1.png)]

Figure 2.6. 

 SY A AANSIG
 [image: Figure (graphics2.png)]

Figure 2.7. 

 VOORAANSIG
 [image: Figure (graphics3.png)]

Figure 2.8. 

 SY B AANSIG
 [image: Figure (graphics4.png)]

Figure 2.9. 

 Plan
 Fokustaak A
 Teken ’n eerstehoekprojeksie van jou pennekassie (space case), skaal 1:2.

Aktiwiteit 2: 



 
        
      

Om tekeninge te maatskryf



 
        
      

[LU 1.15]



 	Tekeninge moet gemaatskryf word om aan te dui wat die grootte van die voorwerp in werklikheid is. Die mates moet die werklike mates van die voorwerp wees, selfs al is dit ’n skaaltekening. Daar is internasionale reëls vir die toepassing van mates:



 	Alle mates moet van die onderkant of regterkant van die papier gelees word.

	Die limietlyn behoort vanuit die voorwerp en die syfers wat bokant die maatskrywingslyn wat tussen hulle strek, getrek te word.

	Kleiner afmetings moet nader aan die tekening geplaas word.



 Bestudeer hierdie voorbeelde:
 [image: Figure (Picture 1.png)]

Figure 2.10. 

 
        
 [image: Figure (Picture 2.png)]
Figure 2.11. 


      
 [image: Figure (Picture 3.png)]

Figure 2.12. 

 Grootte van gate
 [image: Figure (Picture 4.png)]

Figure 2.13. 

 Posisie van gate 

Assessering



Table 2.7. 	Leeruitkomstes(LUs)
	 
	LU 1
	TEGNOLOGIESE PROSESSE EN VAARDIGHEDEDie leerder is in staat om tegnologies prosesse en vaardighede eties en verantwoordelikheid toe te pas deur gepaste inligtings- en kommunikasietegnologie te gebruik.
	Assesseringstandaarde(ASe)
	 
	Dit is duidelik wanneer die leerder:
	ondersoek:1.1 ’n probleem, behoefte of geleentheid vanuit ’n gegewe lewensgetroue konteks identifiseer en verduidelik, en die konteks, aard van die behoefte, die omgewingsituasie en die mense wat geraak word, ondersoek;
	1.4 toepaslike tegnologieë en metodes gebruik om: 	relevante inligting te identifiseer;

	inligting te versamel;

	inligting te vergelyk, te sorteer, te verifieer, te evalueer en te stoor (ondersoek);




	ontwerp:1.5 ‘n kort en duidelike stelling of ontwerpopdrag vir die ontwikkeling van ‘n produk of met betrekking tot ‘n gegewe probleem, behoefte of geleentheid skryf of kommunikeer;
	1.6 produk- en ontwerpspesifikasies en -beperkinge lys as oplossing vir ’n geïdentifiseerde of gegewe probleem, behoefte of geleentheid, gebaseer op al die onderstaande kernontwerpe: 	mense: ouderdomsteikenmark;

	doel: funksie;

	voorkoms: kleur, vorm;

	omgewing: waar gaan produk gebruik word en impak op die omgewing;

	veiligheid: vir gebruikers en vervaardigers;

	koste;

	ergonomika;

	kwaliteit;

	produksie (ontwerp);




	1.7 ’n reeks moontlike oplossings wat beduidend van mekaar verskil en duidelik met die ontwerpstelling en die spesifikasies en beperkinge verband hou, genereer;
	maak:1.9 ’n plan ontwikkel wat elk van die volgende insluit: 	hulpbronnelyste;

	tekeninge wat mates en hoeveelhede aandui;

	al die stappe wat nodig is om die produk te maak; 








2.4. Argitektoniese tekening van klaskamer*



TEGNOLOGIE



 
        
      

Graad 9



 
        
      

ARGITEKTONIESE BEPLANNING



 
        
      

Module 9



 
        
      

ARGITEKTONIESE TEKENING VAN DIE KLASKAMER



 
        
      

Aktiwiteit 1 : 



 
        
      

Om ’n argitektoniese tekening van die nuwe klaskamer te maak



 
        
      

[LU 1.9]



 Die enkelwoord vir ’n argitektoniese tekening is ’n plan. Die huis waarin jy woon, is eers deur ’n argitek beplan en die plan is toe aan ’n bouer gegee wat die huis daarvolgens gebou het. ’n Plan is meer ingewikkeld as ’n ortografiese tekening omdat dit voor-, end-en agter- en planaansigte insluit. Dit sluit dikwels die boumateriaal, kombuis- en badkameruitleg, meubels, elektriese punte en wateruitleg in. Alle planne moet aan bouregulasies voldoen en deur die plaaslike owerhede goedgekeur word. Die planne word gebruik om die koste van ’n gebou te bereken. Die boukoste van ’n huis wissel deesdae vanaf R2 000 tot R5 000 per vierkante meter (R2 000 – R5 000 / m2 ).
 	Die illustrasies hieronder toon ’n eenvoudige plan van ’n motorhuis en stoorkamer wat ’n persoon langs sy huis gebou het.



 
        
 [image: Figure (Picture 1.png)]
Figure 2.14. 


      
 SNIT DD1: 100
 [image: Figure (Picture 2.png)]

Figure 2.15. 

 WESAANSIG1: 100
 [image: Figure (Picture 3.png)]

Figure 2.16. 

 OOSAANSIG1: 100
 [image: Figure (Picture 4.png)]

Figure 2.17. 

 NOORDAANSIG1: 100
 [image: Figure (Picture 5.png)]

Figure 2.18. 

 SUIDAANSIG1: 100
 Fokustaak A
 Gebruik die geruite papier en maak ’n areabeplanningstekening (planaansig) van die klaskamer. Jy moet aandui waar die deure en vensters geplaas moet word. Voorsien die tekening ook van die verskillende mates. Gebruik een blok vir 1 meter. Bereken die koste van die gebou as die boukoste R3 000 per vierkante meter is (R3 000/meter kwadraat).
 Die volgende is ’n voorbeeld van ’n planaansig van ’n gebou.
 [image: Figure (Picture 6.png)]

Figure 2.19. 


Aktiwiteit 2: 



 
        
      

Om ’n skaalmodel van die nuwe klaskamer te ontwikkel



 
        
      

[LU 1.10]



 Die meeste argitekte ontwikkel skaalmodelle om aan hul kliënte te wys hoe die finale produk gaan lyk. Materiale soos papier, karton of Styrofoam kan gebruik word om al die 2-D tekeninge na ’n 3-D model te verander. Karton kan maklik gesny en op ruitpapier geplak word om die korrekte skaal te verkry. Voeg kleur by en jy het ’n demonstrasiemodel.
 Fokustaak B
 1. Vervaardig ’n skaalmodel van die klaskamer. Jy mag dalk ’n deel van die dak wil weglaat om die uitleg binne-in te wys.
 2. Formuleer minstens vyf kriteria vir die evaluering van die plan (verwys na die ontwerpvoorstel), en evalueer die model. Skryf die uitkoms neer.
Table 2.8. 	 	 	 	 	 
	 	LU 1.13	 	 	 
	 	 	 	 	 


 3. Dra jou idee voor aan die res van die klas.
Table 2.9. 	 	 	 	 	 
	 	LU 1.15	 	 	 
	 	 	 	 	 



Assessering



Table 2.10. 	Leeruitkomstes(LUs)
	 
	LU 1
	TEGNOLOGIESE PROSESSE EN VAARDIGHEDEDie leerder is in staat om tegnologies prosesse en vaardighede eties en verantwoordelikheid toe te pas deur gepaste inligtings- en kommunikasietegnologie te gebruik.
	Assesseringstandaarde(ASe)
	 
	Dit is duidelik wanneer die leerder:
	ondersoek:1.1 ’n probleem, behoefte of geleentheid vanuit ’n gegewe lewensgetroue konteks identifiseer en verduidelik, en die konteks, aard van die behoefte, die omgewingsituasie en die mense wat geraak word, ondersoek;
	1.4 toepaslike tegnologieë en metodes gebruik om: 	relevante inligting te identifiseer;

	inligting te versamel;

	inligting te vergelyk, te sorteer, te verifieer, te evalueer en te stoor (ondersoek);




	ontwerp:1.5 ‘n kort en duidelike stelling of ontwerpopdrag vir die ontwikkeling van ‘n produk of met betrekking tot ‘n gegewe probleem, behoefte of geleentheid skryf of kommunikeer;
	1.6 produk- en ontwerpspesifikasies en -beperkinge lys as oplossing vir ’n geïdentifiseerde of gegewe probleem, behoefte of geleentheid, gebaseer op al die onderstaande kernontwerpe: 	mense: ouderdomsteikenmark;

	doel: funksie;

	voorkoms: kleur, vorm;

	omgewing: waar gaan produk gebruik word en impak op die omgewing;

	veiligheid: vir gebruikers en vervaardigers;

	koste;

	ergonomika;

	kwaliteit;

	produksie (ontwerp);




	1.7 ’n reeks moontlike oplossings wat beduidend van mekaar verskil en duidelik met die ontwerpstelling en die spesifikasies en beperkinge verband hou, genereer;
	maak:1.9 ’n plan ontwikkel wat elk van die volgende insluit: 	hulpbronnelyste;

	tekeninge wat mates en hoeveelhede aandui;

	al die stappe wat nodig is om die produk te maak; 




	1.10 geskikte gereedskap en materiaal kies vir die maak van ontwerpte produkte met akkuraatheid en kontrole, deur te meet, te sny, te skei, te vorm, te heg of te kombineer, en die akkurate en doeltreffende afwerking van ‘n reeks materiale;
	evalueer:1.13 die produk in terme van self-geformuleerde kriteria wat met die ontwerpopdrag, spesifikasies en beperkings verband hou, evalueer deur selfontwerpte prosedures vir selftoetsing te gebruik en ook sinvolle verbeteringe of aanpassingsvoorstel wat duidelik in ‘n meer doeltreffende of hoër kwaliteit eindproduk sal lei.




Solutions


